Íslenska – Stafsetning – 5. febrúar – GBK

· Íslenskir kennarar hafa gífurlega mikil áhrif því samfélagið er svo lítið. Um miðja síðustu öld var talið hættulegt að foreldrar væru að kenna börnum sínum að lesa en nú er talið mikilvægt að þeir taki þátt í því ferli. En það eimir ennþá eftir þessari gömlu kreddu.

· Stafsetningarreglur eru ekki komnar frá Guði – þær eru mannanna verk.

· Menntamálaráðherra ræður stafsetningarreglum á Íslandi – sendir út auglýsingu um íslenska stafsetningu. Stafsetningarreglur eru ekki alveg lögbundnar, þær eru sendar út í auglýsingu.

· Fyrsta stafsetningarplagg Íslendinga er “Fyrsta málfræðiritgerðin” frá um 1140.

· 1929 kom zetan föst inn en 1974 var hún svo afnumin.

· Fyrir 1974: Ísland og Íslendingar

· 1974:  Ísland og íslendingar

· Frá 1977: Ísland og Íslendingar

· 1977 var lögunum breytt.

· Með stafsetningu erum við að skrá niður málið með táknum en stafsetningin er samt ekki málið sjálft.

· Stafsetningar- og málfræðireglur eru alls ekki fullkomnar – “undantekningin sannar regluna”.

· Höfum stafsetningaræfingar fyrir nemendur með viti og með samhengi. Ekki óskiljanlegt raus um Þráin og Héðin og Þórarin blablabla… Jafnvel hægt að taka texta úr daglega lífinu, úr Mogganum eða einhverjum tímaritum, eitthvað sem nemendur eru líklegir til að hafa áhuga á.

· Ef nemendur eiga að skrifa æfingu eftir upplestri þá skulum við fyrst lesa æfinguna alla í heild svo nemendur viti hvað textinn er langur og um hvað hann snúist en svo lesum við eina og eina setningu.

· Æfum nemendur í að hlusta.

· Mikilvægt að nemendur geri sér grein fyrir að stafsetning skiptir máli við að koma hugsun sinni skriflega á framfæri svo hún skiljist.

· Stafsetning er ekki stök grein, hún byggir á máli þjóðarinnar, því máli sem börnin tala.

· Kennum nemandanum að nota sér öll tiltæk tæki til að geta skrifað rétt (bækur, orðabækur, tölvur, samnemendur o.s.frv.).

· Kennum nemendum að nýta sér samheiti – ef þeir kunna ekki að stafsetja ákveðin orð þá er oft til samheiti yfir orðið og nemendur geta þá skrifað það orð í staðinn.

G1 – Meginsjónarmið í umræðu um íslenska stafsetningu:

· Upprunasjónarmið:

· Stafsetja orðin samkvæmt uppruna sínum, t.d. y í gylla því það er komið af gull.

· Rasmus Kristian Rask var meðfylgjandi upprunasjónarmiði.

· Framburðarsjónarmið:

· Stafsetja orð samkvæmt framburði.

· Fjölnismenn voru meðfylgjandi framburðarsjónarmiði.

· Blanda af uppruna- og framburðarsjónarmiðum:

· 1974 og 1977 færðist stafsetningin aðeins nær framburðinum.

G2 – Þróun stafsetningarnáms:

· Forhljóðsstig: Nánast ekkert samband milli hljóða og tákna. Þó barnið geti teiknað stafinn sinn þá veit það samt ekki hvernig hann hljóðar.

· Hljóðstig: Hér er barnið farið að gera sér grein fyrir hljóðinu á bakvið stafinn. Barnið fer að skrifa samkvæmt því sem það heyrir og það kallast áunnin stafsetning, en hún gerist hjá barninu án þess að nokkur kennsla fari fram. Orðaleikir og markviss málörvun eru mjög góð fyrir þetta stig. Skoða orðin vel, ekki endilega mörg orð heldur skoða nokkur orð mjög vel. Kenna allra algengustu orðin.

· Umskiptastig: Nemandinn fer að reiða sig á útlit orða í setningunni. Gott að láta nemendur skrifa nokkrar línur í nokkrar mínútur í senn. Ekki demba of mikilli stafsetningu á þau. Í lok stigsins verða hljóðgreining og sjónminni undirstaða stafsetningarinnar.

· Stafsetningarstig: Barnið er komið með sjálfvirkni í stafsetningunni og þarf lítið að velta fyrir sér stafsetningu orðanna.

· Börn á skólastigi eru mest á stigi 2 - 4.

· Stafsetningin er lindýr sem stendur á mörgum fótum (reglum, sjónminni, minni, málfræði, hljóðgreiningu, skilningi).

Ef ein löppin er veik þá er málið að styrkja þá löpp með hjálp hinna.

· Þegar nemendur eru komnir yfir byrjendatímabilið er gott að æfa þá með orðhlutum stafsetningarinnar.

G3-4 – Ástæður fyrir erfiðleikum í stafsetningarnámi:

· Slök hljóðgreining:

· Skrifar frekar óskiljanlegan texta og er líklega einnig slakur í lestri.
       Dæmi: Fuglari sigga og solari higga (Fuglarnir syngja og sólin skín í heiði).

· Giskar mikið.

· Gallinn liggur í lestrarferlinu og vandamál í lestri og stafsetningu haldast hönd í hönd.

· Hægt að æfa með rími, sjónminnisæfingum, skrifa beint eftir réttum texta.

· Slakt sjónminni:

· Skrifar t.d. sgólinn (skólinn), sgibiÞ (skipið). Skrifar nokkuð skiljanlega. Er samt ekkert endilega slakur í lestri – getur alveg verið fluglæs.

· Sóknarskrift.

· Til að nemandinn festi orðin í minni, lesa orð, leggja eitthvað yfir þau og skrifa þau síðan og gá svo hvort þau voru rétt skrifuð.

· Í stafsetningarnámi: Nemandinn skrifar efst í hornið á blaði hvað hann treysti sér til að skrifa mörg orð rétt, t.d. 90 af 100 og svo þegar hann er búinn að skrifa stafsetningaræfinguna þá er farið yfir og merkt í hornið hversu mörg hann gat í raun og veru skrifað rétt. Smátt og smátt nálgast nemendur sjálfa sig.

· Versta verkefni sem við getum lagt fyrir nemendur er að láta þá leiðrétta eigin villur – þá erum við að festa röng orð í sjónminni.

· Mikilvægt að fara strax yfir stafsetningaræfingar, sýna nemendum hvernig var leiðrétt – ekki taka blaðið og skila orðalaust mörgum dögum seinna.

· Sniðugt ef nemendur sitja 3-4 saman á borði, að leggja fyrir stafsetningaræfingu, leyfa nemendum að ræða æfinguna saman “eru eitt eða tvö n í þessu?” og þannig læra þau hvort af öðru. Undarlegt að stafsetningin skuli vera ein af fáum greinum sem nemendur mega alls ekki vinna saman.

· Sögubók: Eftir að hafa lesið sögurnar yfir, ræða við nemendur um sögurnar, búa til orðalista með réttum orðum sem nemendur höfðu skrifað röng, og fara með nemendum yfir þennan rétta lista en alls ekki sýna þeim orðin röng. Leyfa svo listanum að hanga uppi.

